
Sidang Jum’ah ingkang minulyo.

Monggo sareng-sareng kito tansah bertakwa dumateng Alloh kanthi
nglampahi sedoyo perintahipun lan nebihi sedoyo awisan-awisanipun. Menopo
malih, ketakwaan meniko kedah kito tingkataken sahinggo kito leres-leres dipun
golongaken tiyang ingkang muttaqin, inggih puniko tiyang ingkang kerso takwa
ingkang kagem piyambakipun dipun paringi janji Alloh arupi gesang ingkang sahe
wonten ing dunyo lan akhirot. Sak yektosipun tiyang ingkang paling mulyo
menggahipun Alloh inggih tiyang ingkang kersa takwa dumateng Panjenenganipun,
Alloh SWT.

Iman meniko punjeripun sedoyo tumindakipun manungsa. Bilih tiyang
ingkang beriman minongko syarat saget manggihi suwargo meniko kathah
werninipun. Ing antawisipun, kanthi iman ingkang kiat saged mendorong tiyang
meniko tumindak menopo kemawon ingkang sahe, inggih meniko iman dipun
sarengi amal sholih, ugi iman dipun iringi infak, iman dadosaken kencengipun

manah, lan iman menjamin ketakwaan.



Ing mriki saget dipun jelasaken malih, bilih kanthi iman kewawon, utawi
infak kemawon, matenge manah kemawon, ugi namung ngandalne ketakwaan,
ananging mboten dilandasi iman, bab punika dereng saget menjamin setunggal
tiyang saget manggihi suwarganipun Alloh. Pramilo, supados saget nggayuh derajat
iman saking ngarsanipun Alloh kedah dipun sarengi kanthi raos welas asih, ugi
kedah tumindak adil sesami kaum Muslimin.

Perlu dipun mangertosi, bilih sikap adil, pangandikan ugi polah tingkah
ingkang sae kedah dipun cepeng kanthi saestu dening saben-saben tiyang Muslim.
Awit sedoyo pangandikan ingkang mboten adil termasuk setengah saking perilaku
dosa ageng. Babakan sikap adil sak jeroning pangandikan lan perbuatan meniko

sampun kathah dipun sebat Alloh wonten ing Al-Qur’an, ing antawisipun :

“Lan naliko siro ngucap, mulo kudu ngucap kanthi adil, senajan dheweke iku sedulur
siro.” (Q.S Al An’am : 152).
Alloh SWT ugi sampun dawuh :

“Mulo, wong-wong iku kudu podho bekti marang Alloh lan mugo-mugo podho
ngandhakake ucapan kang ono kayektene.” (Q.S An-Nisa’ : 9).
Ing ayat sanes Alloh SWT berfirman :

“lan kondhoho siro kabeh marang poro kawulo ingsun, supoyo dheweke iku biso
ngucapake tembung-tembung sing luwih nyoto.” (Q.S Al-Isra’ : 53).

Ayat sanes babakan ucapan ingkang adil :

“lan podho nuwuhno siro kabeh pitutur sing apik, lan podho nuwuhno sira kabeh

marang dalane Alloh kang pinuji.” (Q.S Al-Hajj : 24).

Kaum muslimin ingkang berbahagia.
Rosullulloh SAW lumantar hadits-hadits ipun ugi maringi pitedah dumateng
umat manungso supados mboten pegot anggenipun tumindak adil ing ndalem

ucapan lan perbuatan. Ing antawisipun :

“Saking Abi Amr, nanging ugi dipun ngendikaken saking Abi Amroh Sofyan bin
Abdullah ra, Panjenenganipun nate dawuh: “Aku wis nyuwun pirso marang Rosululloh:
“Duh, Rosululloh, nyuwun Panjenengan kerso maringi piwucal babakan Islam,
ingkang selaminipun taken mboten badhe paring pitakenan dumateng tiyang sanes

kejawi Panjenengan.” Rosululloh paring jawaban: “Kondhoho siro Aku percoyo

marang Alloh, mulo nuli istiqgomaho siro,” (HR. Muslim).

Kaum Muslimin Rohimakumulloh.

Adhedasar hadits ing ngajeng, iman dumateng Alloh lajeng dipun lampahi
kanthi istiqomah kacatet dados amal ingkang sahe sanget. Sinten kemawon ingkang
saget nglampahi bab meniko kanthi sak sae-saenipun, berarti piyambakipun
sampun saget dipun wastani anggadhahi keimanan lan keislaman ingkang kiat lan
sempurna.

Awit istigomah ing ndalem ketakwaan saget ndadosaken setunggal tiyang
ingkang saget manggihi langgengipun pagesangan mbenjang ing suwargo, sami ugi

piyambakipun saget nggayuh kabegjan ing ngalam dunyo. Piyambakipun mboten



badhe rumahos kuatos utawi ajrih wonten ing kenyataan gesang punopo kemawon,
amargi sedoyo urusanipun sampun dipun pasrahaken dateng Alloh SWT.

Rasulullah SAW dawuhaken :

“Rosululloh SAW ngendiko: “Imane wong ora diarani lurus sak durunge atine iso lurus,
lan atine wong ora biso diarani lurus sak durunge ilate, ya iso lurus.” (HR Ahmad).

Njagi lisan meniko minongko bagian saking tondo-tondo kesempurnaan iman.
Menawi lisan saget dipun jagi saking ucapan goroh lan dusta artosipun
piyambakipun anggadhahi manah ingkang kenceng. Keranten anggadahi manah
ingka kenceng, kesempurnaan iman saget mahesi tindak lampahipun. Pramilo
saking meniko prayogi sanget mbok bilih kito sebagai Muslim saget njagi lisan, ugi
ampun ngantos ngucap nopo kemawon ingkang mboten enten manfaatipun.

Kados sampun dipun dawuhaken Alloh SWT :

“Hé, wong-wong kang podho iman, opo sebabé siro kabeh ngucap opo kang ora siro

lakoni? ono ing ngarsane Alloh kagolong doso kang gedhe banget, menowo siro

ngucap opo kang ora siro lakoni.” (Q.S As-Shaf: 1-2).

